
taraNivAkkusumAjjaliH

ತರಣಿವಾಕ್ಕುಸುಮಾಜ್ಜಲಿಃ

Document Information

Text title : taraNivAkkusumAnjaliH Shlokas addressed to Sun God and Lord Shiva

File name : taraNivAkkusumAnjaliH.itx

Category : navagraha, shiva

Location : doc_z_misc_navagraha

Author : Ichcharamashastri

Transliterated by : Sunder Hattangadi

Proofread by : Sunder Hattangadi

Description/comments : Article is by Sharmila Bagchi, pp 393-400, Srutimahati, Glory of

Sanskrit Tradition, Ram Karan Sarma Felicitation Volume, Ed. Radhavallabh Tripathi, Part 2

Latest update : September 4, 2018

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

January 23, 2022

sanskritdocuments.org



taraNivAkkusumAjjaliH

ತರಣಿವಾಕ್ಕುಸುಮಾಜ್ಜಲಿಃ

ಶ್ರೀಗಣೇಶಾಯ ನಮಃ .
ಅರುಣಕಮಲಾಸನಸ್ಥಂ ತ್ರಿನಯನವೇದತ್ರಯಾಕೃತಿಂ ಹಸ್ತೈಃ .
ದಾನಾಭಯೇ ಸರೋಜೇ ದಧತಂ ವಂದೇಽಹಮರ್ಕಮರುಣಾಭಂ .. 1..

ಕೇಯೂರಕಟಕಕುಂಡಲಹಾರವಿಭೂಷಾವಿಭೂಷಣೋತ್ತಂಸಂ .

ಉದಯಾಚಲಚೂಡಾಮಣಿಮನಿಶಂ ಧಾಮೈವ ವೇದ್ಮಿ ಕಿಮಪಿ ಪರಂ .. 2..

ಹಿತ್ವಾ ಚರಣಾಂಭೋಜಂ ಭೋಜಂ ಭೋಜಂ ಹ ವಿಷಯವಿಷವಲ್ಲಿಂ .

ಮಾದ್ಯನ್ಮನೋಮಿಲಿಂದಸ್ತ್ವಯಾ ತ್ರಪೋ ಮೇಽಜ ಕಿಮುಪೇಕ್ಷ್ಯಃ .. 3..
ವಿಷಕಂದಲೌ, ತರುಣ್ಯಾಃ ಕುಚೌ ವಿಜಾನನ್ನಮೃತಕುಂಭೌ .

ಘೂರ್ಣಂಸ್ತತ್ರ ನಿಮಗ್ನಃ ಪೂರ್ಣಂ ಪರಿಮನ್ಯಮಾನಃ ಏವ ಸ್ವಂ .. 4..

ಪರಿಣಾಮದುಃಖಸಾಧನಮಖಿಲಂ ಸುಖಸಾ[ಧ]ನತ್ವೇನ .

ಗೃಹ್ಣನ್ ಪರಾಪವಾದಂ ಪರನಿಂದಾಂ ಪರವಿಮತ್ಸರಂ ಕುರ್ವನ್ .. 5..

ಮದಮತ್ಯಯಂ ತ್ವದನ್ಯೈಖಾರ್ಯಮಾಪ್ತೇ ಮನೋಮಿಲಿಂದೇ ಮೇ .

ಯದಿಹೌದಾಸಿ(ಸೀ)ನ್ಯಂ ತೇ ಗದಹಂತೃತ್ತ್ವಂ ತವೈವ ಹತಂ .. 6..

ಸಂಸಾರಸಾ(ಶಾ)ಖಿಶಾಖಾಮೃಗಯಾ ಮೇ ಹಾ ಮನೋವೃತ್ತ್ಯಾ .

ಕಾಮಾತಿಶೀತಶಾಂತ್ಯೈ ತ್ವತ್ಸ್ಮೃತಿವಹ್ನಿರ್ನ ಕಾಮಕಾಕಿನ್ಯಃ .. 7..
ತ್ರಾತೋ ಮಯೂರಮುಖ್ಯೋ ಜಾತೋ ಯಶಸಃ ಸಮುದ್ರೇಕಃ .
ಕಿಮತಃ ಪ್ರಯೋಜನಂ ತೇ ಸ್ವಯಶಃಸಂಕೋಚನಿರ್ಭೀಕಃ .. 8..
ಯದ್ಯತಿಪಾಪಿಷ್ಠೋಽಹಂ ತಥಾಪಿ ತೇ ನಾಥ ನೋಪೇಕ್ಷ್ಯಃ .
ಮಾತ್ರೋದರಪತಿತಃ ಕಿಂ ಸರ್ಪಃ ಪರಿಪಾಲ್ಯತೇ ನೈವ .. 9..

ಮೋಹಾಂಧತಮಸಬಹುತರಪರಿಭೃತ್ಯಪರಸುಂದರೀದರ್ಯಾಂ .

ಮಯ್ಯಶಕ್ತೇ ಕೌಶಿಕಬುದ್ಧ್ಯಾ ಕರುಣೋಽಸಿ ಕಿಮಿತ ನೇಂದ್ರೇ ಹಾ .. 10..

ತ್ವಮದೀನೋಽಹಂ ದೀನಸ್ತ್ವಂ ಸರ್ವಜ್ಞೋ ಹ್ಯಹಂ ತು ಕಿಂಚಿಜ್ಜ್ಞಃ .
ತ್ವಂ ಶಕ್ತೋಽಹಮಶಕ್ತಃ ಕಥಮುಭಯೋಃ ಶೋಭನಾಚರ್ಯ್ಯಂ .. 11..

ತ್ವದುಪೇಕ್ಷಿತಂ ತ್ವನಾಥ .ವದತಿ ಜನೇ ಮಾಂ ನ ಲಜ್ಜಸೇ ನಾಥ .

ಉಚಿತಂ ಕಾ ಗುಣಚಿಂತಾಂ ವೇದಾಂತೇ ನಿರ್ಗುಣೇ ಗೀತೇ .. 12..

ಪಾಪಶವಾದುತ್ಪನ್ನಾ ಮನ್ಮತಿಜಾಯೈವ ತೇನ ವಿಹರಂತೀ .

ಆಶಾಪಾಶಂ ದತ್ತ್ವಾ ಭವಕೂಪೇ ಕ್ಷಿಪತಿ ಪಾಹಿ ದೀನ ಪುಮಾನ್ .. 13..

ಕರುಣಾಗೌರವಹಿತಂ ಲಿಪ್ಸಾಲಘುಮಲ್ಪಮನಿಶಂ ಮಾಂ .

ಅಲ್ಪೋಽಪಿ ವಿಷಯವಾಯುರ್ಭ್ರಮಯತಿ ಬಹು ತೂಲಮಲಸೋಽಸಿ .. 14..

ತ್ವದ್ಭಕ್ತಿಸಾರಶೂನ್ಯಂ ವಿಷಯಮರುದ್ಭ್ರಾಮಿತಂ ಕೃಪಾಚಂದ್ರ .
ಕರುಣಾಕಟಾಕ್ಷಕಿರಣಸ್ತೃಣಮಿವ ಕಿಂ ಮಾಂ ವಿಹಾಯ ವಿಸ್ಫುರತಿ .. 15..

ತ್ರಿಭುವನಪಾಲ ಮಹೇಶ ಮ್ಲಾಯತಿ ತೇ ಬಾಲಕುಲೋಽಸೌ .

ಕಾಮದವಾನಲದಗ್ಧಃ ಕರುಣಾಮೃತಸೇಚನೇ ಕಥಂ ಕಠಿನಃ .. 16..
ತೃಷ್ಣೋತ್ಕಲಿಕಾಕುಲಿತಾನ್ಕಾಮಮಹಾನಕ್ರಕವಲಿತಾಂತನಯಾನ್ .

ಸಂಸಾರಸಾಗರೇ ಮಗ್ನಾದ್ಭೀತಃ ಕಥಂ ಸಹಸ್ರಕರಃ .. 17..
ವಿಶ್ವಂಭರ ತ್ವದಾಜ್ಞೋಲ್ಲಂಘಿನಮವಮಾಂ ಗಲೇ ಪತಿತಂ .

ಪಾಯಯತಿ ನ ಪಯೋಧರಮಂಬಾ ಕುಟಿಲಂ ಶಿಶುಂ ಗಲೇ ಲಗ್ನಂ .. 18..

ದಿಶಿ ದಿಶಿ ಸರಸ್ಸು ಸರಸೀರುಹೇಷು ಕೃಪಯಾ ಕರಃ ಕಥಂ ಸ್ಫುರತಿ .

ದೀನದಯಾಲಯ ತವಮಮ ಶಿರೋಽಮ್ಬುಜೇ ನೋ ಸ್ವತಂತ್ರಸ್ಯ .. 19..
ಗುಣಗುರ್ವೀ ತ್ವನ್ಮಾಯಾ ನವರಸಮಯಮಾಂ ನಟಂ ಭುವನರಂಗೇ .

ನರ್ತ್ತಯತಿ ತ್ವತ್ಪುರತಸ್ತುಷ್ಯಸಿ ನಾನೇಕಜನ್ಮಭೂಮಿಕಯಾ .. 20..

ಬಲಿಪದವೀಂ ನ ನ ಚ ಸುಧಾಂ ಪ್ರಭುತ್ವಮೈಂದ್ರಂ ಪದಂ ನಯಾಚೇಽಹಂ .

ಕರುಣಾಕಟಾಕ್ಷಲೇಶಂ ಶೇಷೇ ಭವತಃ ಕಥಂ ನಿಮೀಲಿತದೃಕ್ .. 21..

ರಾಗದ್ವೇಷಾರಣ್ಯಕ ಕಂಡಗರೀಯಾತಿಜನಿತಪಂಕಮಲಂ .

ಸಂಶೋಷ್ಯ ಮಾನಸಂ ಮೇ ಸರಃ ಕಥಂ ಪೂರ್ಯತೇ ನ ಬೋಧಜಲೈಃ .. 22..
ರಟನಾಂ ಶೃಣೋಷಿ ನೋ ಮೇ ವಿಕರ್ತನಾನೇಕಶೋಽರ್ಥಿತೋಽಪಿ ಬಟೋಃ .
ಸುಪ್ತಃ ಕಿಂ ಗುರುಕಾರ್ಯಾಶಕ್ತಃ ಕಿಂ ವಾ ವಿಕರ್ಣೋಽಸಿ .. 23..

ಕಾಮಾದಿಶತ್ರುಭಿರ್ಮೇ ಪುರಂ ವಶೀಕೃತ್ಯ ಪುಣ್ಯಧನಂ .

ಬೋಭುಜ್ಯತೇ ದಯಾಲೋ ನೈವ ಶಯಾಲುತ್ವಮುಚಿತಂ ತೇ .. 24..

ಶರಣಾಗತೇ ತು ಪಾಮರಬುದ್ಧ್ಯಾ ಮಯಿ ನಾವಹೇಲನಂ ಘಟತೇ .

ಶಬರೀ ರಾಮೇಣ ಕಥಂ ಕಥಯ ಕೃಪಾಲೋ ಕೃತಾ ಕೃಪಾಪಾತ್ರಂ .. 25..

ದುಃಖಚಪೇಟಾಂ ದಾತುಂ ಯದ್ಯುದ್ಯುಕ್ತೋಽಸಿ ತೇಽಂಶುಕಪ್ರಾಪ್ತಂ .

ಮುಂಚೇಯಂ ತ್ವಪರಾಧೀ ಲಾಲನಮಭಿಲಾಷುಕಃ ಕಥಂ ತಾತ .. 26..

ವಿಷ್ಣೋ ಮದೀಯಸುಮತಿದುಪದಸುತಾಂ ಧರ್ಮದುರ್ಬಲೇಶಾಂ ಹಾ .

ಕರ್ಷತಿ ಕೇಶಗ್ರಾಹಂ ಮತ್ಸರದುಃಶಾಸನೋ ಗತಃ ಕ್ವಾಸಿ .. 27..

ಉದರೇ ನಾರಕಕುಂಡೇ ಪುನಃಪುನಶ್ಚೇನ್ನ ತುಷ್ಯಸಿ ಕ್ಷಿಪಸಿ .

ಕ್ಷಿಪ ನಿಃಸೃತಂ ಸೃತೌ ಮಾಂ ಮಾಯಾಪಾಶೈರ್ಬಧಾನ ಹೃತ್ಸ್ವಾಮಿನ್ .. 28..

ತೇಜೋಽಭಾವಸ್ತಮ ಇತಿ ವಿತಥಂ ಕಿಂ ನೋ ಭಣಂತಿ ಕಾಣಾದಾಃ .

ಭವತಿ ತ್ರಿಭುವನದೀಪೇಽನ್ಯಥಾ ಕಥಂ ತಧೃದಿ ಸ್ಯಾನ್ಮೇ .. 29..

ತ್ರಿಭುವನದೀಪಾಲೋಕೇ ತೇಽರ್ಥಾಂಜ ಗತೋಽವಭಾಸ್ಯತಿ ತೂರ್ಣಂ .

ದೂರೀಕೃತ್ಯ ತಮೋ ಮೇ ಮನಸಿ ತತಸ್ತ್ವಂ ಸ್ವಯಂ ನ ಭಾಸಿ ಕಥಂ .. 30..

ತರಣೌ ಮಾಮಪರಾಧಿನಮತಿಯದಿ ಜಾನಾಸ್ಯಖಂಡವಿತತಗುಣೈಃ .
ಸ್ವೈರ್ಬದ್ಧ್ವಾ ಕರುಣಾಬ್ಧೌ ವಿರೂಪಿತಂ ಕಿಂ ನ ಮಿಹಿರ ಮಜ್ಜಯಸಿ .. 31..

ಸಪ್ತಾಶ್ವಮನಸತುರಗಃ ಕಾಮವಶೋ ಮೇ ಸ್ವವೃತ್ತಿಪರಿಣತಿಷು .

ವಡವಾಸು ಕಿಂ ವೃಷಸ್ಯತಿ ನಾರುಹ್ಯ ದ್ರಾಕ್ ಕಥಂ ವಶೀಕುರುಷೇ .. 32..

ಸಮದೃಷ್ಟೇಸ್ತವ ’ಕರುಣಾ ಮಯಿ ಭೂತಲವಜ್ಜಪಾಸು ಲೌಹಿತ್ಯಂ .

ಅನ್ಯತ್ರ ಸ್ಫಟಿಕ ಇವ ಪ್ರಭಾತಿ ವೈಷಮ್ಯಮಿತಿ ಕುತೋಽಧೀತಂ .. 33..

ರಟಯಸಿ ಬಹುಲಂ ಘಟಯಸಿಮಯಿ ನ ಸ್ನೇಹಂ ಮನಾಙ್ವಿರಮತಿ ಮೇ .

ಚೇತಸ್ತತ್ ಕಟುವಾಗ್ಭಿರ್ಯದ್ಯಸಿ ರುಷ್ಟಃ ಕಥಂ ನ ನಾಶಯಸಿ .. 34..

ತ್ವತ್ಕರುಣಾ ದ್ವಾಪರಿಣಾ ತ್ವತ್ಸ್ಮೃತಿದುಃಖೇ ಮಯಾ ಪ್ರಭೋ ಭಜತಾ .

ಸೇಷನ್ಮುಮುಕ್ಷುಣಾಪ್ತಾನುಮೀಯತೇಽತೋ ವಿರಮ್ಯತೇ ನೈವ .. 35..

ಯದ್ಯಂಕುರಿತಾನುಮಿತಾ ಜನ್ಯಜನಕಭಾವಭಂಜನಾಪತ್ತೇಃ .
ಸಾಽಸ್ತ್ಯೇವ ಪಾಮರೇ ಮಯಿ ಪೂರ್ಣಯ ಪೂರ್ಣೋಽಸಿ ನೈವ ತೇಽಪೇಕ್ಷಾ .. 36..

ಗುಣವರ್ಣನೋಪದೇಶಃ ಪ್ರತಾರಣೇಯಂ ನ ವಿಶ್ವರೂಪಕೃತಾ .

ಗುಣವರ್ಣನಂ ತ್ವದೀಯಂ ಜನ್ಮಶತೇನಾಪಿ ಕೇನ ಕರ್ತವ್ಯಂ .. 37..

ಮನ್ಮತಿರತ್ಯಲ್ಪಾತೋಽಲ್ಪಮಪಿ ತ್ವಾಂ ಸ್ತೋತುಮೀಶ ಹ್ರೇಷೇಯಂ .

ಕರುಣಾಕಟಾಕ್ಷರಹಿತಸ್ತಸ್ತ್ರಹಿ ತಸ್ಯಾಂ ನ ಶಕ್ತಿಹ್ರಾಸಃ ಸ್ಯಾತ್ .. 38..

ಭವಭಯಹಾರಮಹಾರ್ಯಂ ನಿಗುರ್ಣಧಾರ್ಯಂ ಭಯಾದನುತ್ತಾರ್ಯಂ .

ಪರಮಾನಂದಾಚಾರ್ಯಂ ತಮಯಾನಾರ್ಯಂ ಜಹಾತು ಮಾ ಮೂಢಃ .. 39..
ಪೂರಯತಿಮಾನಸಂಯಸ್ತ್ವತ್ಸ್ಮೃತಿಧಾರಾಭಿರವಕರವ್ಯಾಪ್ತಂ .

ಭೂಷಯತಿ ಪರಮಹಂಸಸ್ತತ್ತೇಽಸ್ಯಾ ಲೋಲಿತಾಃ ಪ್ರಗತತೀರಾಃ .. 40..
ತ್ವನ್ನಾಮಸ್ಮೃತ್ಯರಣೀ ಸಮುದ್ಗತೇ ಜ್ಞಾನಹುತಭುಜಿ ಜಿತಕಾಲಾಃ .
ವಿಷಯಹವೀಂಷ್ಯಾಜುಹಾತಿ ಯೇ ವೈರಾಗ್ಯತ್ರುರುಚಾ ಬುಧಾಃ ಖಕುಂಡಸ್ಥೇ .. 41..

ಮಾನಸರರಕ್ತೋ ಹಂಸೋ ಭವತ್ಕಥಾಕಾಮಧೇನುಪೀಯೂಷಂ .

ಯಃ ಪಿಬತಿ ವಿಷಯನೀರಾದುದ್ಧತ್ಯಾಸ್ಮಾನ್ನ ಪರಮಹಂಸೋಽನ್ಯಃ .. 42..
ಕಲ್ಪತರುಕಾಮದೋಗ್ಧೀಚಿಂತಾಮಣಯೋಽಪಿಯನ್ಮನೋರಥದಾಃ .
ಫಲಸಿ ಸ್ವಂ ಫಲಮುಚಿತಂ ಸ್ವಸೇವಿತುಸ್ತನ್ಮನಃಪಥಾತೀತಂ .. 43..

ಕ್ಷುಣ್ಣಂ ಯನ್ಮನಸಾ ತತ್ ಸ್ವವಿಲಸಿತಂ ಕಲ್ಪಪಾದಪಃ ಫಲತಿ .

ತ್ವಮತಃ ಸ್ವಸೇವಿತುಃ ಸ್ವಂ ಫಲಂ ವಿಜಾನೇ ಮನಃಪಥಾತೀತಂ .. 44..

ತ್ವದ್ಭಕ್ತಿಕಾಮಧೇನುಂ ದೋಗ್ಧ್ಯಮೃತಂ ದುಗ್ಧರತ್ನಗೋರ್ಮೇರೋಃ .
ಶಿರ ಆಕ್ರಮತೇ ಕಲಯತಿ ಕುಟಿಲಂ ಕಾಲಂ ಪಲಾಲಸದೃಶಂ ಸಃ .. 45..
ತ್ವಜ್ಜನ್ಮಮಧುರಿಮಾಯೈರನುಭೂತಸ್ತೇ ಬುಧಾ ಬುಧಾ ನ ಬುಧಾಃ .

